
ЧЕСТИТ КУРБАН БАЈРАМ

ОПШТИНА КАРПОШ ДЕЛ ОД МЕЃУНАРОДНОТО СОВЕТОДАВНО 
ТЕЛО НА ПРОЕКТОТ ТРАНСИТ

Општина Карпош, со свој претставник од Секторот за екологија и енергетска 
ефикасност, учествуваше на состанокот на Меѓународното Советодавно 
Тело на проектот ТРАНСИТ кој се одржа минатата недела во Ниш, Србија.
Состанокот беше организиран во рамки на Меѓународната конференција за 
информации, комуникации, енергетски системи и технологии (ICEST Confer-
ence) на Електротехничкиот факултет во Ниш.

На настанот се разменија искуства, знаење и добри практики како вредни и 
барани инпути за развој на одржливи програми за обука и доусовршување во 
примена на различни технологии на обновливи извори на енергија и гориво.

Проектот ТРАНСИТ (TRANSITion to sustainable future through training and education – 
TRANSIT)има за целда обезбеди одржливи програми за обука и доусовршување 
за сегашните и идните генерации преку мултидисциплинарен пристап во 
обновлива енергија и енергетска ефикасност.Проектот е финансиран од 
Европската Комисија во рамки на програмата за истражување и иновации 
ХОРИЗОН 2020. Се спроведува во 8 Европски земји, и тоа:Англија, Шпанија, 
Малта, Кипар, Хрватска, Црна Гора, Србија и Северна Македонија, 
прекупретставници од универзитетите, индустријата, училиштата и 
локалните заедници. Во нашата земја проектот се спроведува од Факултетот 
за електротехника и информациски технологии при Универзитетот Св. Кирил 
и Методиј – Скопје. Општина Карпош даде поддршка и активно учество во 
имплементација на проектните активности како дел од Меѓународното 
Советодавно Тело на проектот.

Градоначалникот на општина Карпош утрово во обраќање во живо до 
граѓаните ги презентираше новините и измените во новиот ДУП за ЈО3 блок 2 
со што ги разобличи сите лаги кои претходните денови беа презентирани во 
јавноста од страна на одредени политички партии. Градоначалникот најостро 
ги демантираше лагите дека со новиот ДУП на таа локација е предвидено да 
се градат пет нови згради. – Чиста лага е дека ќе се градат пет згради на 
тоа место. Такво нешто не постои во планот. Не можам да се начудам до 
каде одат лагите и манипулациите на некои граѓани, рече градоначалникот. 
Чиста лага е и дека нас ни текнало да нацртаме „аутострада“ со која ќе 
ги уништиме парковите, зеленилото, детски игралишта. Замислете, тие ме 
обвинуваат дека сакам да ги срушам фонтаната, игралиштето, клупите, 
зеленилото кои јас сум ги направил. Немојте да ги слушате тие што сакаат 
да ве лажат, порача Јакимовски. Градоначалникот исто така презентираше 
три претходни ГУП-ови во кои јасно се гледа дека во сите нив е планиран 
булеварот Теодосиј Гологанов и при тоа ги образложи позитивните измени 
во новиот ДУП. -Булеварот Теодосиј Гологанов го проектирал Кензо Танге, и 
сите градоначалници наваму го следеле неговиот план. Во претходниот ГУП 
овој булевар беше предвиден со профил од 78 метри. По наше инсистирање 
кај тогашниот градоначалник Коце Трајановски во новиот ГУП од 2012 година 
профилот на булеварот беше намален на 60 метри. Со овој ДУП како позитивна 
промена исто така предвидени се три влеза и излеза во булеварот, за разлика 
од досега каде има само еден, потенцираше Јакимовски.

ЈАКИМОВСКИ ВО ЖИВО ГО ПРЕЗЕНТИРАШЕ НОВИОТ ДУП И ГИ 
РАЗОБЛИЧИ ЛАГИТЕ

ЈАКИМОВСКИ: БАТКОТО НА ДРИН АХМЕТИ ВЧЕРА САКАШЕ ДА 
ПРЕДИЗВИКА ИНЦИДЕНТ СЛИЧЕН НА „ШАМАРИТЕ ВО ЦЕНТАР“

Очигледно Христијан Мицкоски многу го пече прашањето за хидроцентралите, 
а прашањето е многу едноставно, само да каже на колку години ја направил 
првата хидроцентрала. Ако каже, ќе видите дека му е батко на Дрин Ахмети, 
дека не е многу постар од него, истакна градоначалникот на општина Карпош 
Стевчо Јакимовски на денешната конференција за новинари на која го посочи 
претседателот на ВМРО-ДПМНЕ за најодговорен за вчерашните случувања 
за време на седницата на Советот на општина Карпош.Христијан Мицкоски 
место да организира протести пред владата на Р. Македонија, тој организира 
протести кај опозицијата и тоа за измислен проблем. За улица која што ја 
проектирал Коце Трајановски, ја потврдил Миле Јанакиевски да го обвинуваат 
Стевчо Јакимовски, рече градоначалникот. Јакимовски истакна дека планот 
е направен на најдемократски начин, согласно ГУП-от, а точките од дневниот 
ред беа повлечени за да се избегнат евентуални физички пресметки по 
сценарио слично на „шамарите во Центар“. -Како наводно јас ќе направам 
улица со која што ќе го срушам шеталиштето кое што јас сум го направил ќе 
ја срушам фонтаната која што јас сум ја направил ќе ги срушам дрворедите, 
клупите и се останато кое јас сум го направил. А вистината е дека тоа се 
улици направени согласно ГУП и ние само ги преземаме од ГУП-от. Сите 
барања на граѓаните беа испочитувани и викнати на повторен состанок дали 
е тоа така како што тие барале. Значи планот е направен на најдемократски 
начин. Јас вчера ги повлеков сите точки од дневен ред со една единствена 
цел, затоа што бев известен дека веќе наша колешка два пати била удрена.

Како искусен политичар сакав да го избегнам ова сценарио кое што беше 
многу слично со „шамарите во Центар“, но таму нивните членови беа надвор, а 
тука, нивните членови и со заведени граѓани беа внатре и можеше да настане 
општ хаос кој што многу ќе не потсетуваше на 27 април. Сакајќи да избегнам 
евентуални физички пресметки каде потоа ќе имаме истраги, притвори и така 
натаму… , да го заштитам и дигнитетот на општината, и угледот на општината, 
како и тие граѓани кои дошле и советниците и вработените, јас ги повлеков 
точките од дневен ред, со цел да се смири целата ситуација и во исто време 
сакам да порачам дека граѓаните на општина Карпош и понатаму имаат 
доверба во своето раководство и ние работиме само за нивниот интерес и 
ништо повеќе, истакна градоначалникот Јакимовски.


